
Dieta spezialisada da gerontologia: 
Dovran persunas attempadas animals? – Animals da terapia megliereschan la qualitad da viver e la sanadad
Animals en chasas d’attempads e da tgira – quai ch’era avant onns anc nunimaginabel, è entant fitg derasà. En bleras instituziuns èn oz da chasa betg mo umans, mabain er animals. Ils animals influenzeschan l’atmosfera da las chasas, els portan dapli vitalitad e legria. Plinavant èn els ina carta da visita ed in’attracziun per persunas d’ordaifer.
Co pon vegnir resguardads equivalentamain ils basegns da las abitantas e dals abitants, dals animals e dal persunal? Quai è ina da las dumondas centralas da la sisavla dieta spezialisada da gerontologia en il center da furmaziun per la sanadad ed ils fatgs socials (cfss) a Cuira. Ulteriurs puncts centrals da la dieta èn las basas da la relaziun tranter l’uman e l’animal e l’applicaziun da la teoria en la pratica. Er ina visita d’in chaun da terapia fa part dal program. I resta temp per dumondas individualas e per in barat d’experientschas. L’occurrenza ha lieu gievgia, ils 6 d’october 2011, da las 9.30 fin las 16.30.
Referents e referentas:

Prof. dr. Erhard Olbricht, professer d’universitad em., Institut per psicologia da l’Universitad dad Erlangen-Nürnberg, docent en differentas universitads, expert en organisaziuns e cussegls consultativs scientifics spezialisads. 
Peggy Hug cun Aischa e Nera, presidenta e manadra da scolaziun da l’Associaziun Chauns da Terapia Svizra, commembra da suprastanza da la Societad per terapia ed activitads cun sustegn d’animals (GTTA).
Norina Voneschen, gerontologa, manadra da la partiziun tgira ed assistenza, center per persunas attempadas Senesca, Maiavilla.
La dieta en in’egliada
Tema:
Dovran persunas attempadas animals? – Animals da terapia megliereschan la qualitad da viver e la sanadad
Cura?
gievgia, ils 6 d’october 2011, da las 9.30 fin las 16.30
Nua?
center da furmaziun per la sanadad ed ils fatgs socials (cfss), Cuira
Custs:
250 francs inclus alimentaziun
Annunzias: 
fin ils 5 da settember 2011 a cfss, Gürtelstrasse 42/44, 7000 Cuira

tel. 081 286 85 10, e-mail ruth.tscharner@bgs-chur.ch 
La dieta vegn manada en tudestg
Cuira, ils 11 d’avust 2011

